
En
VACA
PODCAST

Crecemento imparable grazas ao motor humano
O que comezou como unha pequena gandería familiar en Vimianzo (A Coruña) con apenas 35 vacas, é hoxe 
unha das granxas leiteiras máis grandes de Galicia. Ganadería Os Loureiros xestiona actualmente 1.100 
animais e produce uns 22.000 litros de leite ao día. A súa evolución foi froito da profesionalización, da aposta 
pola innovación e dun enfoque empresarial moderno e sostible.

Ganadería Os Loureiros reflicte 
á perfección como a tradición 
familiar pode transformarse 

nun proxecto empresarial de gran-
de envergadura e é que a pequena 
granxa xestionada por María Encar-
nación Velasco Zúñiga, con apenas 
35 vacas en muxido, evolucionou ata 
converterse nunha das referencias 
do sector lácteo galego.

O camiño cara a esta expansión co-
mezou a mediados dos anos 2000, can-
do Celestino Pose Velasco, fillo de María 
Encarnación, e Víctor Manuel Lavan-
deira Pereira, que xa colaboraba como 
traballador da granxa e contaba co seu 
propio pequeno rabaño, decidiron unir 
forzas. A sociedade formalizouse entre 
os tres a finais de 2006, comezos de 
2007 e, desde entón, o crecemento foi 
constante ata 2024, ano no que pasaron 
dun establo saturado con 350 vacas á 
moderna estrutura actual.

Hoxe en día, a gandería conta con 
dous centros de traballo na localidade 
coruñesa de Vimianzo: un no lugar de 
Reparada, destinado á recría, e outro en 
Señoráns, onde se concentran as vacas 
adultas e os acabados de nacer.

Ganadería Os Loureiros xestiona a día 
de hoxe arredor de 1.100 animais, dos 
cales unhas 590 son vacas adultas e 525 
están en muxido, alcanzando unha pro-
dución media de 43 litros por vaca e día.

O crecemento das súas dimensións foi 
espectacular, apoiado nunha superficie 
de 230 hectáreas de traballo e nunha 
filosofía que combina experiencia, es-
forzo e visión de futuro.

Entre os piares esenciais deste equi-
librio, Celestino Pose enumera o equipo 
humano, o benestar animal e a inno-
vación tecnolóxica: “Lograr un maior 
benestar animal cada día, facer que os 
traballadores se atopen a gusto e adap-
tar as novas tecnoloxías ás necesidades 

GANADERÍA OS LOUREIROS. VIMIANZO (A CORUÑA)

Dous dos actuais socios, Víctor Lavandeira e Celestino Pose, xunto ao fundador e pai deste último, Celestino Pose
En vídeo

Reportaxe: Gemma Martínez

Produción audiovisual: Raquel Anido

Localización: Vimianzo (A Coruña)
Propietarios: María Encarnación Velasco, 
Celestino Pose e Víctor Manuel Lavandeira
N.º total de animais: 1.100
Vacas en muxidura: 525
Media de produción: 43 l/vaca/día
Porcentaxe de graxa: 3,70 %
Porcentaxe de proteína: 3,35 %
RCS: 110.000 céls./ml
Venda do leite: Grupo Lence

 CELESTINO POSE: “LOGRAR UN MAIOR 
BENESTAR ANIMAL, FACER QUE OS 
TRABALLADORES SE ATOPEN A GUSTO E 
ADAPTAR AS NOVAS TECNOLOXÍAS Á NOSA 
GRANXA PROVOCA QUE CONSIGAMOS UN 
MAIOR RENDEMENTO”

da nosa granxa provoca que aumentemos a produción e, 
en consecuencia, que consigamos un maior rendemento 
do noso negocio”.

O SEU FUNDADOR, UN HOME EMPRENDEDOR
A historia desta granxa non se pode entender sen a 
� gura de Celestino Pose Miñones, un home visionario 
que, con esforzo e espírito emprendedor, soubo semen-
tar dúas empresas ben coñecidas no sector agro da súa 
comarca: Ganadería Os Loureiros e Agrosoneira.

Todo comezou no ano 1982, cando Celestino iniciou 
a súa andaina como distribuidor de pensos. Naquel 
tempo, o mundo da alimentación animal estaba en ple-
na transformación e el viu con claridade a necesidade 
de ofrecer produtos adaptados tanto ao gando vacún de 
leite como a outras especies.

Pouco a pouco, foi ampliando coñecementos e ser-
vizos, introducindo mesturas personalizadas e inno-
vando nun sector que demandaba proximidade e con-
� anza. Esa capacidade de adaptación � xo posible que, 
en 1999, a súa actividade dese un salto cualitativo e 
pasase a operar baixo o nome de Agrosoneira, unha fá-
brica de pensos con sede en Vimianzo, que desde entón 
non deixou de medrar acompañando as necesidades 
dos gandeiros.

Paralelamente, puxo en marcha, xunto á súa esposa 
María Encarnación Velasco, Ganadería Os Loureiros, 
unha explotación que se converteu nunha referencia 
na produción de leite, exemplo de profesionalización 
e aposta pola innovación no rural galego. A súa visión 
foi clara: crear dúas estruturas complementarias, unha 
centrada na fabricación de pensos e servizos técnicos, e 
outra na produción láctea, capaces de retroalimentarse 
e aprender unha da outra.

O máis destacable é que Celestino non só fundou 
dúas empresas, senón que construíu un proxecto fami-
liar. Hoxe, son os seus � llos quen recollen a súa her-
danza: Paula Pose, á fronte de Agrosoneira, e Celestino 
Pose, dirixindo Ganadería Os Loureiros xunto á súa nai 
e ao seu socio, Víctor Manuel Lavandeira.

Así, o traballo iniciado por Celestino Pose segue 
vivo. O seu empeño � xo posible que dúas iniciativas 

Imaxe aérea de Agrosoneira e Paula Pose, a súa xerente

  C. P.: “POR NORMA XERAL NON 
TEMOS MOITAS DIFICULTADES 
PARA ATOPAR TRABALLADORES. 
ISO SI, CADA VEZ PRECISAMOS 
XENTE MÁIS FORMADA”

Organizaron tres grupos de traballo: un de mañá, outro de tarde e outro de descanso

nacidas do esforzo persoal se conver-
tesen en empresas sólidas, xeradoras 
de emprego e futuro para o rural. O 
seu nome permanece como a auténti-
ca alma máter destes dous proxectos.

IMPORTANCIA ÁS PERSOAS
Se algo teñen claro en Ganadería Os 
Loureiros é que o crecemento sosti-
ble dunha explotación gandeira non 
depende só de investimentos en ins-
talacións, maquinaria ou innovación 
tecnolóxica, senón tamén das per-
soas que día a día manteñen en pé 
o proxecto. “Non é que apostemos 
directamente polo crecemento cons-
tante, pero si vemos necesario que 
sexa continuo. Como en calquera 
empresa que pretende ser rendible, 
precisamos ter mínimo un crece-
mento dun 3 ou un 4 % anual. Por 
sorte, estamos medrando algo máis 
actualmente e apostamos por conti-
nuar neste sentido”, explica Celesti-
no Pose.

Ademais dos dous socios-traballa-
dores, Celestino e Víctor, o cadro de 
persoal suma uns 15 empregados, 
unha cifra que, segundo adiantan, 
“seguirá aumentando nos vindeiros 
anos”.

A organización interna está estrutu-
rada en tres grupos de muxido, cada 
un composto por catro persoas. “Un 
despunta e pon o predipping, outro 

limpa e coloca, e outro pon o iodo e 
vai revisando que non se retire antes 
de tempo ou calquera incidencia que 
poida haber. Van rotando sempre de 
posto cada media hora para que o 
traballo sexa máis dinámico e menos 
monótono”, detalla Celestino.

Ademais, outra persoa encárga-
se das tarefas de apoio como cargar 
vacas, limpar camas, supervisar a ali-
mentación ou atender partos puntuais 
e outras tres completan o organigra-
ma dedicándose a áreas específicas: 
recría, maquinaria e mantemento xe-
ral das instalacións. Estes tres traba-
lladores tamén cobren as vacacións do 
resto do equipo, unha cuestión que se 
xestiona con equilibrio e planificación.

“Intentamos que todo o mundo es-
tea contento coas vacacións, pero ao 
mesmo tempo é evidente que en datas 
sinaladas como o Nadal, nas que todo 
o mundo quere descansar, evitamos 
collelas. Se Víctor e mais eu quedáse-
mos sós, sería imposible sacar o tra-
ballo adiante”, recoñece o gandeiro.

Para organizar os horarios, optaron 
por un sistema flexible e rotativo que 

busca conciliar as necesidades da em-
presa coa vida persoal dos emprega-
dos. “Fixen unha axenda de quendas 
rotativa ao longo das semanas. Así 
temos tres grupos de traballo: un de 
mañá, outro de tarde e outro de des-
canso. Cada persoa traballa unha me-
dia de 20 días ao mes, máis ou menos 
catro días e medio á semana”, explica. 
Ademais, están abertos á posibilidade 
de intercambiar quendas entre com-
pañeiros para facilitar cubrir impre-
vistos e ofrecer certa flexibilidade.

A pesar de que no sector se fala ha-
bitualmente da falta de man de obra, 
en Os Loureiros non atopan grandes 
dificultades para contratar, aínda que 
si recoñecen que hai perfís máis com-
plexos de atopar. “Ás veces parece que 
é complicado, que falta xente en todos 
os campos, pero por norma xeral non 
temos moitas dificultades para atopar 
traballadores. Iso si, cada vez precisa-
mos xente máis formada, xa non só en 
tema animal ou de maquinaria, senón 
tamén a nivel informático”, subliña.

Nesta granxa, desde a sala de mu-
xido ata a recría, todo funciona a 
través de ordenadores conectados 
en rede. O persoal debe ser capaz 
de manexar aplicacións básicas, 
programar incidencias ou rexistrar 
datos produtivos. “Cada día fai fal-
ta que a xente veña cun mínimo de 
ofimática e, se é posible, cun pouco 
máis. As explotacións modernas re-
quiren traballadores con capacidade 
de adaptación e ganas de aprender”, 
conclúe.

En definitiva, en Os Loureiros 
apostan por un equipo coligado, for-
mado e motivado, conscientes de 
que o verdadeiro motor da gandería 
son as persoas. 

Durante o muxido, os traballadores van rotando 
de posto cada media hora para que o traballo sexa 
máis dinámico O cadro de persoal suma uns 15 empregados

EJEMPLO REAL
200 vacas adultas producen alrededor de 15 m³ de purín
al día.

Con este purín se producen 18 m³ de biogás por hora,
generando 45 kW de energía eléctrica constante
durante todo el año.

Con esta energía, la factura de la luz pasará a tener
consumo 0, con un ahorro anual de más de
25.000€.

Promueve el
autoconsumo

PLANTAS DE BIOGÁS PARA AUTOCONSUMO
EL PODER DEL PURÍN: TRANSFORMA TUS RESIDUOS EN ENERGÍA

ESCRÍBENOS POR
WHATSAPP AL

+34 683 61 24 06

¿QUIERES QUE
ANALICEMOS TU CASO?

¡Estudiaremos la rentabilidad del
biogás en tu ganadería!

MEDIO AMBIENTEGANADERÍA INGENIERÍA

Ahorro en costes
energéticos

Generación de energía
renovable

Favorece la
economía circular

Reducción de malos
olores

Reducción de emisiones
de CO₂

Integración total en
la explotación

Ingresos adicionales
para el ganadero

Con esta energía, la factura de la luz pasará a tener
consumo 0, con un ahorro anual de más de
25.000€.

¿QUIERES QUE
ANALICEMOS TU CASO?ESCRÍBENOS POR

WHATSAPP AL
¡Estudiaremos la rentabilidad del

biogás en tu ganadería!

ANALICEMOS TU CASO?
¡Estudiaremos la rentabilidad del¡Estudiaremos la rentabilidad del+34 683 61 24 06

WHATSAPP AL
+34 683 61 24 06

 C. P.: “NON FACEMOS NADA ROMPEDOR, SENÓN QUE 
INTENTAMOS MANTER UN EQUILIBRIO ENTRE TECNOLOXÍA, 
PERSOAS E ANIMAIS”

O deseño da nave de produción non só busca eficiencia, senón tamén comodidade para as vacas

Decántanse polas camas de area ao non coñecer outro material que ofreza o 
mesmo nivel de benestar e prevención de enfermidades A fosa cuberta da nave de produción suma 11,5 millóns de litros de capacidade

DESEÑO EFICIENTE
O primeiro que chama a atención en 
Ganadería Os Loureiros son as súas 
instalacións, de grande envergadura 
e atractivo visual. A súa dimensión 
impresiona: 16.000 metros cadrados 
construídos, unha estrutura metálica 
asentada sobre bases de formigón e 
un deseño que non só busca eficien-
cia, senón tamén comodidade para 
os animais.

A semente do proxecto naceu en 
2009, cando Celestino e Víctor viaxa-
ron por Holanda, Alemaña e Bélxica 
na procura de ideas. “Vimos unha 
granxa en Holanda con este tipo de 
cubertas que nos pareceu moi atrac-
tiva, non só visualmente, senón ta-
mén funcionalmente, porque permi-
te combater o estrés por calor grazas 
a unha circulación continua de aire. 
De feito, este ano non tivemos venti-
ladores e non notamos o estrés por 
calor nas vacas”, subliña Celestino.

A colaboración co enxeñeiro Mar-
cial Gende foi decisiva para integrar 
os espazos, coidando tanto a parte 
estética coma a práctica. O resulta-
do é unha granxa onde cada detalle 
ten unha razón de ser: corredores 
amplos que evitan que as vacas do-
minantes impidan o acceso á auga 
ou á comida a outras compañeiras 
de rabaño; cubículos adaptados ao 
tamaño e estado produtivo dos ani-
mais, e camas de area, un material 
inerte que, aínda que desgasta a ma-
quinaria, garante hixiene e confort. 
Segundo din: “As vantaxes da area 
superan con moito os inconvenien-
tes. Non coñecemos outro material 
que ofreza o mesmo nivel de benes-
tar e prevención de enfermidades”.

A aposta pola sostibilidade tamén 
se fai visible. A auga, uns 84.000 li-
tros diarios, procede de pozos pro-
pios e reutilízase mediante un inter-
cambiador de placas que reduce o 

consumo enerxético ao arrefriar o 
leite. Esa mesma auga, xa tempe-
rada, destínase despois á bebida 
das vacas. “Aforramos enerxía e, 
ao mesmo tempo, —explica o gan-
deiro— proporcionamos unha auga 
máis agradable para o consumo dos 
animais”.

A isto engádense comedeiros re-
cubertos con resina, que facilitan a 
limpeza e evitan que os alimentos 
collan calor; un sistema de arroba-
deiras que canaliza o xurro a unha 
fosa cuberta de 11,5 millóns de li-
tros de capacidade, e ata doce cepi-
llos repartidos polos diferentes lotes 
para mellorar o confort das vacas.

INNOVACIÓN TECNOLÓXICA AO 
SERVIZO DO NEGOCIO
Se as instalacións reflicten un dese-
ño pensado ao detalle, a parte tec-
nolóxica mostra a visión de futuro 
da granxa. En Os Loureiros buscan 
innovacións e ferramentas que fa-
ciliten a xestión diaria e melloren a 
eficiencia. “Non facemos nada rom-
pedor, senón que intentamos man-
ter un equilibrio entre tecnoloxía, 
persoas e animais. Queremos que a 
tecnoloxía estea ao noso servizo, non 
ao revés”, resume Celestino.

Un bo exemplo é o sistema de 
colares, que permite monitorizar a 
alimentación, a ruminación e a acti-
vidade de cada vaca en tempo real. 
Cando o programa detecta unha 
caída significativa nalgún destes pa-
rámetros, lanza un aviso inmediato. 
“Se o programa te avisa, é porque 
hai un problema: pode ser un empa-
cho, unha ferida ou unha dificultade 
para levantarse. O programa non se 
equivoca, salvo que a vaca perda o 
colar”, asegura. 

NUESTRAS SOLUCIONES…
SU RENDIMIENTO

Al contribuir a positivamente sobre la salud de los 
animales y la productividad a largo plazo, las  
soluciones de Adisseo ayudan a los productores a 
mejorar el rendimiento y las sostenibilidad de  
explotaciones.

DESCUBRE MÁS

Mejora su vida con
las soluciones de Adisseo

www.adisseo.com

ABS e INAGA

     
La estrategia más adecuada es mediante la inseminación con Frisón sexado 
de los animales que estén interesados en recriar de manera que generan 
recría de alto valor genético y el resto con carne.

“ “

En vídeo

Transformando el futuro del sector

María Álvarez - Responsable del Programa de Abastecimiento de Terneros de 
INAGA y  Ricardo Pérez - Regional Business Manager para ABS en España

Escanee el código QR para obtener más información o visite: www.absglobal.com/es/geneadvance/

ABS e INAGA han llegado a un acuerdo de colaboración 
fruto de una visión común,  ofrecer a los ganaderos de 
leche un modelo integrado, más eficiente, competitivo, 
sostenible y rentable para la producción de terneros 
de cruce.

NUERA GENETICSTM - MÁS RENTABLE, MÁS EFICIENTE Y SOSTENIBLE

NUERA GENETICSTM  

Gracias al uso de  ABS® Real World Data™, nuestro 
exclusivo índice evalúa el rendimiento de la progenie 
desde el acabado hasta el sacrificio en un sistema de 
cruce industrial y clasifica la genética más rentable dentro 
de las razas Azul Belga y Angus.

119,76€ de rentabilidad 
adicional

Para saber más, visite
https://www.absglobal.com/es/services/nuera-genetics/
o escanee el código QR.

¿Qué busca INAGA?
Relaciones directas y estables con ganaderos de leche 
que lleven a cabo una estrategia de sexado y carne, 
inseminando con semen sexado para obtener los 
reemplazos y con semen de carne -Azul Belga- el resto 
de animales. 

¿Qué ofrece INAGA?
Recogida semanal de los terneros.
Pesaje en la propia explotación.
Pago garantizado en la misma semana.
Precios objetivos vinculados al mercado Mercolleida.

Comparación de precios de las canales de vacuno de carne en la UE
(Categorías A, C y Z*)

Categoría A - Carcasas de anim
ales m

achos no castrados de entre 12 y 24 m
eses de edad.

Categoría C - Carcasas de anim
ales m

achos castrados de 12 m
eses de edad.

Categoría Z - Carcasas de anim
ales de entre 8 y 12 m

eses de edad.

Si quieres saber más sobre el programa MeatGen de INAGA
visita https://www.inaga.net/programa-meatgen/
o escanea el código QR

Gráfico obtenido del Observatorio del mercado de la carne de la UE.
https://agriculture.ec.europa.eu/data-and-analysis/markets/overviews/market-observatories/meat_en

LE OFRECE MÁS
     
ABS dispone de una línea genética específica de sementales British Blue y 
Angus, conocida como NuEra GeneticsTM, donde nuestros sementales son 
seleccionados y probados exclusivamente para cruces con vacas Holstein, 
garantizando una gran facilidad de parto y un alto valor del ternero.

La estrategia más adecuada es mediante la inseminación con Frisón sexado 
de los animales que estén interesados en recriar de manera que generan 
recría de alto valor genético y el resto con carne.

María Álvarez - Responsable del Programa de Abastecimiento de Terneros de 
INAGA y  Ricardo Pérez - Regional Business Manager para ABS en España

ABS e INAGA han llegado a un acuerdo de colaboración 
fruto de una visión común,  ofrecer a los ganaderos de 
leche un modelo integrado, más eficiente, competitivo, 
sostenible y rentable para la producción de terneros 
de cruce.

Gracias al uso de  ABS® Real World Data™, nuestro 
exclusivo índice evalúa el rendimiento de la progenie 
desde el acabado hasta el sacrificio en un sistema de 
cruce industrial y clasifica la genética más rentable dentro 
de las razas Azul Belga y Angus.

https://www.absglobal.com/es/services/nuera-genetics/

¿Qué busca INAGA?
Relaciones directas y estables con ganaderos de leche 
que lleven a cabo una estrategia de sexado y carne, 
inseminando con semen sexado para obtener los 
reemplazos y con semen de carne -Azul Belga- el resto 
de animales. 

¿Qué ofrece INAGA?
Recogida semanal de los terneros.
Pesaje en la propia explotación.
Pago garantizado en la misma semana.
Precios objetivos vinculados al mercado Mercolleida.

La estrategia más adecuada es mediante la inseminación con Frisón sexado 

Gracias al uso de  ABS® Real World Data™, nuestro 
exclusivo índice evalúa el rendimiento de la progenie 
desde el acabado hasta el sacrificio en un sistema de 
cruce industrial y clasifica la genética más rentable dentro 
de las razas Azul Belga y Angus.

que lleven a cabo una estrategia de sexado y carne, 

reemplazos y con semen de carne -Azul Belga- el resto 
de animales. 

Gracias al uso de  ABS® Real World Data™, nuestro 
exclusivo índice evalúa el rendimiento de la progenie 
desde el acabado hasta el sacrificio en un sistema de 
cruce industrial y clasifica la genética más rentable dentro 
de las razas Azul Belga y Angus.

Outro elemento clave é a porta 
selectora, que facilita separar ani-
mais para revisións, tratamentos 
ou reprodución sen interromper o 
fluxo de traballo tras o muxido. O 
sistema, conectado por Internet aos 
ordenadores da sala e da recría, 
permite unha xestión áxil e precisa 
dos lotes. “O manexo dos animais 
é moito máis doado, e iso repercu-
te tanto no benestar deles como na 
nosa eficiencia diaria”, comenta.

Na recría tamén incorporaron 
unha amamantadora automática, 
que permite alimentar as xatas cun 
programa de 75 días perfectamen-
te controlado.

A distribución do gando segue un 
percorrido pautado. Dos boxes in-
dividuais, nos que están os primei-
ros 10 días, pasan a varios lotes 
de cama quente previos á insemi-
nación e, desde que se confirman 
como preñadas, saen ao campo. 
Tras o parto, incorpóranse de in-
mediato aos cubículos de area. É 
un proceso supervisado por veteri-
narios e asesores externos, que re-
forza a aposta de Os Loureiros pola 
prevención sanitaria.

O SISTEMA DE MUXIDO: PRECISIÓN E 
RENDIBILIDADE
Un dos corazóns da granxa é a súa 
sala de muxido, unha rotativa de 50 
puntos, equipada con tetoeiras que 
evitan a entrada de aire e melloran 
a eficiencia. A elección desta tecno-
loxía non foi casual. Celestino é cla-
ro: “Somos conscientes de que exis-
ten sistemas robotizados, pero para 
nós teñen un maior custo de alimen-
tación, enerxía e mantemento. Ao 
final, encarecen o prezo do litro de 
leite e, no noso caso, co persoal ben 
organizado, conseguimos máis ren-
dibilidade coa rotativa”.

A dinámica de traballo está perfec-
tamente cronometrada. Os lotes van 

entrando en orde, cun empurrador 
que axuda a separar animais e ga-
rantir un fluxo constante. Cada mu-
xido, incluída a limpeza, leva arredor 
de tres horas e realízase tres veces 
ao día: ás cinco da mañá, ás doce e 
media do mediodía e ás sete e me-
dia da tarde. “O sistema de tres mu-
xidos diarios facilita a organización 
das quendas de persoal, aumenta a 
produción e permítenos un maior 
control sanitario dos animais”, sina-
la Celestino.

A sala complétase cunha zona de 
espera con sistema de flushing que 
reutiliza a auga de lavado, o que con-
tribúe ao aforro hídrico. Ademais, 
grazas á porta selectora, calquera 
vaca que precise tratamento pode 
ser apartada sen interromper o rit-
mo da rotativa.

  C. P.: “O SISTEMA DE TRES 
MUXIDOS DIARIOS FACILITA A 
ORGANIZACIÓN DAS QUENDAS 
DE PERSOAL, AUMENTA A 
PRODUCIÓN E PERMÍTENOS UN 
MAIOR CONTROL SANITARIO 
DOS ANIMAIS”

Moxen tres veces ao día nesta sala rotativa de 50 puntos

Os lotes van entrando en orde, cun empurrador que axuda a separar os animais e garantir un fluxo constante

Outro aspecto fundamental é o 
compromiso co programa PRAN de 
uso responsable de antibióticos. “Le-
vamos máis de dous anos no pro-
grama e facendo secado selectivo, e 
non notamos minguas importantes. 
É certo que require máis prevención 
e control, pero é o camiño correcto. 
Preferimos previr que lamentar”, 
asegura Celestino.

A integración de tecnoloxía, dese-
ño funcional e protocolos de saúde 
animal tradúcese en resultados pal-
pables: unha produción media de                 
43 litros por vaca e día, con porcen-
taxes de 3,70 % de graxa e 3,35 % de 
proteína, acompañada dun sistema 
de traballo eficiente e sostible. 

¿Quieres saber lo que piensan nuestros 
clientes? ¡Echa un vistazo a sus opiniones!

Contacta con nosotros y descubre cómo 
mejorar la eficiencia de tu rebaño

Gestión integral 
con UNIFORM 

v

Lucía García Lens +34 650 90 58 91 lucia@uniform-agri.com

“O 86 % DAS VACAS MANTÉÑENSE SAS MES A MES, A INCIDENCIA 
DE NOVAS INFECCIÓNS NON CHEGA AO 5 % E OS POSPARTOS 
SON EXCELENTES”

En que consiste o seu asesoramento en 
Ganadería Os Loureiros?
O noso traballo, desde hai xa moitos anos, 
céntrase no control mensual da calidade hixié-
nico-sanitaria do leite. Analizamos diferentes 
parámetros e na granxa facemos probas como 
o test de California para identificar mamites. 
A partir de aí decidimos que animais precisan 
tratamento e cales non.

Tamén revisamos os equipos físicos da sala, 
porque o muxido é a clave dunha granxa; todo 
o esforzo vai encamiñado a extraer o leite en 
boas condicións.

Ademais, xestionamos datos de tanque, control 
leiteiro e sala de muxido, o que nos permite 
detectar problemas e establecer protocolos.

Por que é tan importante un programa de 
control da calidade do leite?
Porque sen el se perde moito diñeiro. As 
mamites subclínicas, por exemplo, non se 
ven a simple vista, pero reducen a produción. 
Ademais, as industrias cada vez son máis esi-
xentes cos parámetros de calidade e as primas 
dependen diso.

Tamén é esencial pola lexislación sobre antibió-
ticos, xa que hai que saber cando realmente hai 
que tratar contra que xermes e con que protoco-
los. O obxectivo é reducir o uso de antibióticos e 
traballar con maior precisión.

Que peculiaridades pode haber nunha 
granxa destas dimensións?
O volume de datos é enorme e tamén a cantidade 
de persoal. Por iso, poñemos o foco na formación 
dos traballadores, para que todos sigan o mesmo 
protocolo de muxido.

No noso equipo traballamos cun sistema baseado 
na ISO 9001, que garante métodos uniformes 
e facilita que calquera técnico poida asumir o 
traballo sen cambios na calidade.

Tres muxidos ao día marcan diferenza?
Si. Sobre todo, en vacas de alta produción, fan un 
efecto de “lavado de ubre”, eliminando xermes e 
evitando acumulación de leite. Se o muxido está 
ben feito, melloran os parámetros de calidade e 
de saúde das vacas.

Que incidencia de mamites teñen nesta 
gandería?
Moi baixa. O 86 % das vacas mantéñense sas mes 
a mes, a incidencia de novas infeccións non chega 
ao 5 % e os pospartos son excelentes. Comparado 
co resto das granxas coas que traballamos, Os 
Loureiros ten os mellores datos de saúde de ubre 
e calidade de leite de forma sostida no tempo.

Estades aplicando o secado selectivo? Des-
de cando e por que?
Si. Porque os datos de saúde son tan bos que 
non tiña sentido tratar animais sans. Ademais, 
a lexislación empurra nesa dirección e este 
sistema permite reducir ao mínimo o risco de 
residuos de antibióticos.

A decisión foi máis doada grazas ás instala-
cións actuais: cando as vacas secas pasaron á 
nova granxa, os datos de posparto melloraron 
de forma espectacular. Aquí o uso de antibió-
ticos é mínimo e só se aplica en casos moi 
concretos.

Como lles axudan os datos dos colares e 
da sala de muxido?
O noso equipo de traballo desenvolveu en 
2017 un software propio que integra datos 
de control leiteiro, rexistros do Ligal e, cada 
vez máis, da sala de muxido. Cada vaca ten un 
historial individual con probas, observacións e 
incidencias.

Grazas a este sistema, preparar unha visita leva 
apenas uns minutos e, sobre todo, permítenos 
traballar co rabaño, porque nunha explotación 
con máis de 500 vacas non importa un caso 
illado, senón detectar tendencias e controlar 
os problemas colectivos. Os datos son a nosa 
ferramenta fundamental.  

ALEJANDRA DE LA BARRERA

Asesora de Calidade de Leite en Ganadería 
Os Loureiros

230 HECTÁREAS DE BASE TERRITORIAL
O manexo dos cultivos e da alimen-
tación animal segue tamén unha pla-
nificación milimétrica. Víctor Lavan-
deira, encargado da parte agrícola e 
das racións, explica que o obxectivo 
é garantir calidade, frescura e efi-
ciencia en todo o proceso.

A granxa traballa unhas 230 hec-
táreas, das que a maior parte —arre-
dor de 210— destínanse á rotación 
de millo e herba. O resto son fincas 
con mal acceso, máis aptas para her-
ba ou forraxes secas que dedican á 
recría. “As fincas aquí son pequenas, 
pero cada vez hai máis de seis ou oito 
hectáreas, porque se van xuntando 
terras abandonadas e intercambian-
do entre veciños. Movémonos nun 
radio de 10 quilómetros arredor da 
explotación”, sinala.

No calendario agrícola, o primeiro 
corte de raigrás híbrido faise a me-
diados de abril e o segundo corte, co 
que buscan días de máis sol, corres-
ponde ás fincas nas que sementaron 
mesturas de raigrás, trevos e veza. 
Acto seguido, entra o millo. Unha 
parte das fincas acolle ciclos máis 
longos, de 450-500, e outra ciclos 
máis curtos, de 300, buscando gra-
duar o ensilado. “Así conseguimos 
encher silos completos sen ter que 
andar abrindo e pechando, e adap-
támonos ás condicións do terreo e da 
climatoloxía”, explica.

Os rendementos son moi variables: 
“Nun ano normal, en millo movémo-
nos entre 38.000 e 45.000 quilos por 
hectárea, e na herba depende moito 
da humidade, pode ser entre 12.000 e 
15.000 quilos por hectárea en verde”.

Todo o proceso péchase co uso 
do xurro como fertilizante natural, 
sempre aplicado despois das collei-
tas para nutrir o solo antes da se-
guinte sementeira. “O que facemos 
é reciclar: o que sae das vacas volve 
á terra, e da terra sae o que preci-
san as vacas. É un ciclo completo”, 
conclúe Víctor.

Cada mañá preparan os carros 
unifeed para todo o día. “Facemos 
dous carros para as vacas de alta 
produción, dous para as de baixa e 
un para as secas. As racións levan 
os mesmos compoñentes —silo de 
millo, silo de herba, penso e palla 
picada—, pero varía a proporción 
segundo o estado produtivo”, detalla 
este socio.

 VÍCTOR LAVANDEIRA: “O 
QUE FACEMOS É RECICLAR: O 
QUE SAE DAS VACAS VOLVE 
Á TERRA, E DA TERRA SAE O 
QUE PRECISAN AS VACAS. É UN 
CICLO COMPLETO”

Gradúan o ensilado do millo para encher os silos completos sen ter que andar abrindo e pechando

Os seus rendementos de millo móvense entre 38.000 e 45.000 quilos por hectárea

A recría ten o seu propio plan: as 
femias pasan pola amamantadora 
ata os dous meses e medio, que co-
mezan a comer penso de arranque 
e herba seca a discreción ata os seis 
meses. Logo, inícianse na ración 
de leite ata os dez meses e pasan a 
unha ración máis fibrosa os meses 
antes da primeira inseminación. 
“Buscamos que a recría medre de 
forma equilibrada, controlando a 
condición corporal, para que chegue 
á inseminación en bo estado, pero 
sen excesos”, resume. 

Preenfriador Pipe Cooler

Monterroso (Lugo) - Negreira (A Coruña)
Telf: 982377103 - 699468985 - 697486779

www.scristobalsl.net

@sancristobalsl

Nuestras otras marcas:

Tanques verticales

Tanques horizontales

Unidades de refrigeración

Preenfriadores de tubos

Preenfriadores de placas

Recuperadores de calor

Controladores de granja

Generadores de frío

Sistemas de ordeño tradicional y robotizado

Nuevos sistemas de identificación y gestión de rebaño

collares unitrack

sala ordeño sbs

Silos leche 30.000 L.

“O OBXECTIVO É MAXIMIZAR A PRODUCIÓN DE LEITE A UN CUSTO 
RAZOABLE, NON BUSCAR CANTIDADES EXTREMAS QUE NON 
SEXAN RENDIBLES”

Que funcións desempeña nesta gandería?
Levo oito anos traballando en Agrosoneira e 
Ganadería Os Loureiros, pois xa comezamos 
a nosa andaina na granxa antiga. Naquel 
entón muxían unhas 250 vacas e vendían uns 
18.000 litros cada dous días. Hoxe están a 
producir uns 22.000 litros diarios.

O meu traballo céntrase na reprodución e na 
alimentación dos animais.

Por unha banda, elaboro racións adaptadas 
a cada lote, realizando visitas regulares para 
axustar a alimentación e supervisando análi-
ses de forraxes e de leite. Por outra, encárgo-
me de toda a parte reprodutiva das vacas.

Buscamos maximizar o rendemento leiteiro 
sen comprometer a rendibilidade, asegurando 
que cada animal reciba o que necesita para 
render ao seu potencial.

Que racións están a administrar e cal é o 
motivo da súa composición?
Na granxa manexamos tres racións: alta pro-
dución, baixa produción e secas.

A ración de alta inclúe 36 kg de silo de millo, 
14 kg de penso, 10 kg de silo de herba e                      
0,5 kg de palla; a de baixa, 44 kg de silo de 
millo, 12 kg de penso e 12 kg de silo de herba, 
e a das vacas secas, 14 kg de silo de millo,                 
5,5 kg de palla e 4 kg de penso.

O obxectivo, como dicía, é maximizar a produ-
ción de leite a un custo razoable, non buscar 
cantidades extremas que non sexan rendibles.

Dánlle importancia á calidade das forraxes? 
Que calidades buscan?
Si. Buscamos a máxima calidade posible, aínda 
que depende do clima e do proceso de ensila-
do. Por exemplo, o silo de millo actual ten un                                           
38 % de amidón, o que lle dá boa dixestibilida-
de. O silo de herba non é perfecto, pero ten un 
14 % de proteína e baixo contido en fibra, o que 
tamén favorece a produción.

O penso deseñámolo segundo as necesidades 
de cada lote, tendo en conta tamén o mercado. 
Para vacas de alta produción usamos un penso 
máis caro, mentres que no de baixa produción 
priorizamos a rendibilidade.

En canto á reprodución, que rutina seguen 
nunha granxa deste tamaño?
Aquí a reprodución é máis sinxela grazas á porta 
selectora, que permite un control rápido das 
vacas ao saír da sala de muxido. En dúas horas e 
media temos revisados todos os animais.

Non se usan protocolos de sincronización com-
plexos; baseámonos na detección de celos que 
nos facilitan os colares e no uso de prostaglandi-
nas. De cando en vez, aplicamos dispositivos de 

proxesterona ou transferencias terapéuticas, 
pero a maioría das veces mantemos a prácti-
ca simple e funcional.

Hai políticas especiais respecto á compra 
de animais ou á xestión do rabaño?
Practicamos unha política de autoxestión; a 
maior parte das vacas e xovencas proveñen 
da propia explotación e cómpranse moi 
poucos animais, unicamente por necesidades 
puntuais. Isto permite controlar a presión do 
parto e optimizar a venda de animais como 
fonte adicional de ingresos.

A filosofía da granxa céntrase en maximizar 
os recursos propios, para evitar depender do 
mercado externo sempre que sexa posible.

Están intentando mellorar algún aspecto?
Agora mesmo buscamos manter o nivel 
actual. A granxa funciona moi ben grazas á 
combinación do manexo dos gandeiros, das 
forraxes e das instalacións. A produción é 
aceptable, as calidades boas e a explotación 
é rendible.  

RICARDO GARCÍA

Asesor de Reprodución e Alimentación en 
Ganadería Os Loureiros

 C. P.: “A NOSA FILOSOFÍA SEGUIRÁ BASEÁNDOSE EN GASTAR MENOS E PRODUCIR MÁIS, SEN 
ESQUECERNOS NUNCA DE MELLORAR O BENESTAR ANIMAL E LABORAL”

Véndenlle o leite a Grupo Lence desde hai máis de trinta anos

XENÉTICA RENDIBLE
En Ganadería Os Loureiros a repro-
dución está marcada por un manexo 
preciso e un obxectivo claro: manter 
a produtividade sen comprometer a 
saúde dos animais.

Víctor Lavandeira matiza que pro-
curan adiantar a idade de cubrición 
das xovencas sempre que o seu de-
senvolvemento o permita: “Buscamos 
os trece ou catorce meses. Gústanos 
apurar un pouco, pero sempre garan-
tindo boas estruturas”.

O sistema baséase nun control ex-
haustivo dos celos, apoiado polos 
colares de monitorización: “Non fa-
cemos sincronizacións en masa, inse-
minamos todo a celo visto, tanto en 
vacas como en xovencas”. A media de 
inseminacións por preñez sitúase en 
2,2-2,5 nas vacas e arredor de 1,5-
1,7 nas xovencas, case sempre con 
seme sexado. Se unha xovenca non 
queda preñada tras tres intentos, 
recorremos a touros de carne, sobre 
todo de angus.

En canto aos partos, buscan que 
cada vaca teña unha cría ao ano: “A 
nosa idea é que a vaca paira ao ano, 
porque nos parece que é cando me-
llor funciona”. Actualmente, a media 
está en 2,2 partos por animal, pero o 
obxectivo é acadar os tres.

A xenética ocupa un papel esencial. 
Sen chegar aínda á xenómica, selec-
cionan touros en función de criterios 
claros: “Queremos obter animais de 
tamaño medio, boas patas e bos ubres. 
Non queremos vacas grandes, que ao 
final acaban tendo máis problemas”.

Traballan tanto con touros proba-
dos coma con xenómicos, sempre 

atendendo o equilibrio entre rende-
mento e prezo. En canto aos cruza-
mentos, optan por angus e azul belga, 
pois valoran a facilidade de parto e o 
bo desenvolvemento dos xatos. “Cos 
angus paren moi ben, e agora mesmo 
hai bastante interese no mercado”, 
concreta Víctor.

Ademais de producir leite, tamén 
comercializan animais: “Vendemos a 
particulares, nalgunha poxa e os ma-
chos van ás feiras ou directamente a 
tratantes”.

O leite véndeno a Grupo Lence 
desde hai máis de trinta anos. “Esta 
industria esíxenos certos parámetros 
de células somáticas, proteína e gra-
xa, ademais de garantir o benestar 
animal”, destaca.

SEN PRÉSA, PERO SEN PAUSA
Desde que en 2007 iniciaron a súa 
actividade con 74 vacas ata as 525 
actuais, a estratexia en Ganadería Os 
Loureiros foi clara: avanzar sen pré-
sa e optimizar recursos. “Ninguén 
pode prever o futuro, pero a nosa fi-

losofía seguirá baseándose en gastar 
menos e producir máis, sen esque-
cernos nunca de mellorar o benestar 
animal e laboral”, sentencia Pose.

Para os dous gandeiros coruñeses, 
o sector leiteiro evoluciona cara a 
unha maior profesionalización e esi-
xencia. “Cada día hai máis tecnoloxía, 
máis trazabilidade e máis compromi-
so ambiental. Este será o noso reto 
para alimentar unha poboación cada 
vez máis crecente”, din.

Neste escenario, preséntase unha 
dualidade. Por unha banda, a de-
manda de alimentos non deixa de 
aumentar e, por outra, o debate so-
bre as explotacións de gran tamaño, 
como Ganadería Os Loureiros, cada 
vez está máis presente na sociedade 
e nas administracións.

Celestino Pose e Víctor Lavandeira 
defenden o seu modelo: “Nunha gan-
dería grande é onde mellores condi-
cións se lles pode dar aos empregados 
e onde mellor se pode xestionar o per-
soal. Se hai terreos, man de obra e boa 
xestión, por que poñer límites?”. 

Buscan vacas de tamaño medio con boas patas e bos 
ubres

A media de partos por animal está en 2,2, pero o obxectivo é acadar os tres

Ganadería Os Loureiros
Vimianzo (A Coruña)

PRODUCIÓN

Animais en total: 1.100

Vacas en muxidura: 525

l/vaca/día: 43

Graxa: 3,70 %

Proteína: 3,35 %

VENDA DO LEITE

Grupo Lence

REPRODUCIÓN E XENÉTICA 

Media de idade na 1.ª inseminación: 13-14 meses

Media de inseminacións por preñez: 1,5-1,7 en 
xovencas e 2,2-2,5 en vacas

Partos por vaca: 2,2

Parámetros con prioridade: tamaño medio,  
ubres e patas

EQUIPO HUMANO E INSTALACIÓNS

Socios: 3

Traballadores: 15

Muxido: sala rotativa de 50 puntos

Número de muxidos: 3

Camas de produtoras: area

Fosa para produción: unha cuberta

Capacidade: 11.500.000 litros 

CULTIVOS E ALIMENTACIÓN 

230 hectáreas

210 hectáreas: rotación de millo e herba

- Dous ciclos de millo: 

 450-500 

300

- Dous tipos de herba: 

 Raigrás híbrido 

Mestura de raigrás, trevo e veza

Rendementos:

- Millo: entre 38.000 e 45.000 quilos por hectárea

- Herba (en verde): entre 12.000 e 15.000 quilos 
por hectárea

Racións:

- Vacas de alta produción: 36 kg de silo de 
millo, 14 kg de penso, 10 kg de silo de herba  
e 0,5 kg de palla 

- Vacas de baixa produción: 44 kg de silo de 
millo, 12 kg de penso e 12 kg de silo de herba

- Vacas secas: 14 kg de silo de millo,   
5,5 kg de palla e 4 kg de penso

Seragro-Xesga,
o teu socio na 

Mellora Xenética

Información xenómica do 
animal grazas á tecnoloxía de 
ST Genetics®, a máis avanzada 
do mercado, que ofrece unha 

lectura precisa do ADN bovino 
para identifi car o potencial 

xenético real de cada animal.

Acoplamentos e asesoramento 
personalizado por técnicos de 
Seragro a través da plataforma 

STrategy®.

O noso equipo comercial aseso-
ra e distribúe as doses seminais 

acorde o almanaque do plan 
de acoplamentos previamen-
te deseñado. Grazas ó noso 

colaborador, Distrigen, dispo-
ñemos de touros exclusivos de 
ST Genetics® que dispón das 

tecnoloxías punteiras Ultraplus® 
e a novedosa Ultraplus High 
Purity® (sexado con 4 millóns 

de espermatozoides por dose).

Xenotipado Acoplamentos

Programa de asesoramento xenético integral:

Venta de Semen

MILLADOIRO
Rúa Castiñeiras, nave 
112-A2
Polígono Ind. Milladoiro
AMES (A Coruña)
Tel. 981 941 794 | 
609218992 Muimenta

Pol. Ind. Parc.I-4, 27377 
Muimenta-Cospeito (Lugo)
Tel. 982 528 114

Carballo
Av. Finisterre, 77, 
15100 Carballo (A Coruña) 
Tel. 981 701 444

Santa Comba
Av. Brasil, 49, 15841 
Santa Comba (A Coruña)
Tel. 981 880 972

Teixeiro
Av. Lugo, 40, 15310 Teixeiro  
(A Coruña) 
Tel. 981 789 493

Lalín
Rúa Nuno Eanes de Cercio, 
50, 36500 Lalín 
(Pontevedra)
Tel. 986 792 373

xesga@xesga.net
www.xesga.net

Xenética e Servicios 
Gandeiros S.L.U.

Central:
Delegacións:

Toda a información para tomar as túas 
mellores decisións

Optimiza o PPV 
(valor futuro 

previsto)

Enfocado a 
obter a máxima 

rendibilidade 
económica de 
todo o rabaño

Minimiza a 
consanguinidade 

e maximiza a 
rendibilidade

